ՀԻՄՆԱՎՈՐՈՒՄ

«ՆՇՎԱԾ ՈԼՈՐՏՈՒՄ ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ԱՆԴԱՄ ՊԵՏՈՒԹՅՈՒՆՆԵՐԻ ՕՐԵՆՍԴՐՈՒԹՅԱՆ ՆԵՐԴԱՇՆԱԿԵՑՄԱՆ ՆՊԱՏԱԿՈՎ՝ ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՏԵԽՆԻԿԱԿԱՆ ԿԱՆՈՆԱԿԱՐԳԵՐԻ ՊԱՀԱՆՋՆԵՐԻ ՊԱՀՊԱՆՄԱՆ ՆԿԱՏՄԱՄԲ ՊԵՏԱԿԱՆ ՀՍԿՈՂՈՒԹՅՈՒՆ (ՎԵՐԱՀՍԿՈՂՈՒԹՅՈՒՆ) ԻՐԱԿԱՆԱՑՆԵԼՈՒ ՍԿԶԲՈՒՆՔՆԵՐԻ ՈՒ ՄՈՏԵՑՈՒՄՆԵՐԻ ՄԱՍԻՆ» 2021 ԹՎԱԿԱՆԻ ՓԵՏՐՎԱՐԻ 16-Ի ՀԱՄԱՁԱՅՆԱԳՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ   ՍՏՈՐԱԳՐՄԱՆ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ

 «Նշված ոլորտում Եվրասիական տնտեսական միության անդամ պետությունների օրենսդրության ներդաշնակեցման նպատակով՝ Եվրասիական տնտեսական միության տեխնիկական կանոնակարգերի պահանջների պահպանման նկատմամբ պետական հսկողություն (վերահսկողություն) իրականացնելու սկզբունքների ու մոտեցումների մասին» 2021 թվականի փետրվարի 16-ի համաձայնագրի մեջ փոփոխություններ կատարելու մասին» արձանագրության նախագիծը (այսուհետ՝ Արձանագրություն) Եվրասիական տնտեսական հանձնաժողովի խորհրդի՝ 2023թ. սեպտեմբերի 27-ի թիվ 31 կարգադրության համաձայն՝ ներկայացվել է ԵԱՏՄ անդամ պետություններին ստորագրման համար անհրաժեշտ ներպետական ընթացակարգերի իրականացման նպատակով։
Նշված Արձանագրության նախագծով նախատեսվում է կատարել փոփոխություն ԵԱՏՄ անդամ պետություններում Միության տեխնիկական կանոնակարգերի պահանջների կատարման նկատմամբ վերահսկողության իրականացման սկզբունքները և մոտեցումները` անդամ պետությունների համապատասխան օրենսդրությունը ներդաշնակեցնելու նպատակով: Համաձայնագրում «վտանգավոր արտադրանքի մասին» բառերը փոխարինելով «Միության տեխնիկական կանոնակարգերին չհամապատասխանող արտադրանքի մասին» բառերով, նկատի ունենալով այն հանգամանքը, որ տեխնիկական կանոնակարգերով սահմանված չափանիշները առավել հստակ են և նախատեսում են դրանցով սահմանված պահանջների նկատմամբ համապատասխանության գնահատման փաստաթղթերի առկայություն։
Արձանագրության նախագծով առավել կհստակեցվեն արտադրանքի անվտանգության ապահովմանն ուղղված տեսչական մարմինների գործառույթների իրականացումը, ինչը կհանգեցնի սպառողների իրավունքների պաշտպանության ապահովման բարձրացմանը, պետական վերահսկողության իրականացման պարբերականությանը: 
Արձանագրության ստորագրման դեպքում առավել հիմնարար հիմքեր կստեղծվեն տեխնիկական կանոնակարգերի վերահսկողության ոլորտում գործընթացների ընդլայնմանը և առավել արդյունավետ կիրականացվի տեղեկատվության փոխանակումը ԵԱՏՄ անդամ պետությունների տեսչական մարմինների միջև` շուկայում տեխնիկական կանոնակարգերին չհամապատասխանող արտադրանքի հայտնվելու դեպքերն առավել վերահսկելի դարձնելու և կանխարգելումն ապահովելու նպատակով:
[bookmark: Page_4]Արձանագրության ստորագրումն ուղղված է տեխնիկական կանոնակարգերի նկատմամբ վերահսկողության մեխանիզմների և շուկայում անվտանգության ապահովման մեխանիզմների կատարելագործմանը:

Ելնելով վերոգրյալից` ՀՀ էկոնոմիկայի նախարարությունը նպատակահարմար է գտնում Արձանագրության ստորագրումը Հայաստանի Հանրապետության կողմից:

ՀՀ ԷԿՈՆՈՄԻԿԱՅԻ ՆԱԽԱՐԱՐ                                            ՎԱՀԱՆ ՔԵՐՈԲՅԱՆ
